
Toshkent viloyati statistika boshqarmasi
Yangiyo‘l tumani statistika bo‘limi to‘g‘risida
NIZOM

I bob. Umumiy qoidalar

1. Mazkur Nizom Toshkent viloyati Yangiyo‘l tumani statistika bo‘limining
(keyingi o ‘rinlarda — Bo ‘lim deb yuritiladi) maqomi, asosiy vazifa va funksiyalari,
huquq va majburiyatlari, shuningdek, uning faoliyatini tashkil etish tartibini
belgilaydi.

2. Bo‘lim O‘zbekiston Respublikasi Prezidentining 2025- yil 24- fevraldagi
“Statistika ishlarini tashkil etish va yuritish tizimini yangi bosqishga olib chiqish
bo‘yicha qo‘shimcha chora-tadbirlar to‘g‘risida”gi PF-27-son farmoni hamda
“O‘zbekiston Respublikasi Milliy statistika qo‘mitasi faoliyatini tashkil etish
chora-tadbirlari  to‘g‘risida”gi PQ-75-son qarori bilan tashkil etilgan
va O‘zbekiston Respublikasi Milliy statistika qo‘mitasining (keyingi o rinlarda —
Milliy statistika qo ‘mitasi deb yuritiladi) yagona tizimiga kiruvchi hududiy davlat
statistika organi hisoblanadi va o‘z faoliyatida Toshkent viloyati statistika
boshqgarmasiga (keyingi o ‘rinlarda — Boshqarma deb yuritiladi) bo‘ysunadi.

Bo‘lim mabhalliy davlat hokimiyati organidan mustaqildir va bevosita
Toshkent viloyati statistika boshqarmasiga bo‘ysunadi.

Bo‘lim boshgarmaning yuridik shaxs maqomiga ega bo‘lmagan tarkibiy
bo‘linmasi hisoblanadi.

3.Bo‘lim ragamli texnologiyalardan foydalangan holda mahalliy davlat
va xo‘jalik boshgaruvi organlari, yuridik shaxslar va fuqarolarning rasmiy
statistika ma’lumotlariga bo‘lgan ehtiyojini qondiruvchi, yaxlit ilg‘or, shaffof
va oshkoralikka asoslangan iqtisodiy, demografik, ijtimoiy, moliyaviy, ekologik
hamda boshqa xususiyatga ega dolzarb statistika ma’lumotlari tizimining faoliyat
ko‘rsatishiga yo‘naltirilgan rasmiy statistika sohasidagi yagona siyosatni amalga
oshirishda ishtirok etadi.

4. Bo‘lim o‘z faoliyatida Oc‘zbekiston Respublikasi Konstitutsiyasiga,
O‘zbekiston Respublikasining “Rasmiy statistika to‘g‘risida”gi qonuni va boshqga
qonunlarga, Oliy Majlisining normativ qarorlariga, O‘zbekiston Respublikasi




2

Prezidenti farmonlari, qarorlari va farmoyishlariga, Vazirlar Mahkamasi qarorlari
va farmoyishlariga, Milliy statistika qo‘mitasining buyruglari, gqarorlari,
topshiriqlari va ko‘rsatmalariga, “Toshkent viloyati statistika boshqarmasi
to‘g‘risida”gi nizomga, boshgarmaning buyruglari va ko‘rsatmalariga, mazkur
nizomga, shuningdek, boshga qonunéhilik hujjatlariga amal qgiladi.

5.Bo‘lim o‘z faoliyatini mahalliy davlat hokimiyati organi, xo‘jalik
boshqaruvi organlari va yuridik shaxslar bilan o‘zaro hamkorlikda, shu jumladan,
idoralararo elektron hamkorlik gilishdan foydalangan holda amalga oshiradi.

6. Bo‘lim o‘z faoliyatini har yili Respublika statistika kengashi tomonidan
tasdiglanadigan Statistika dasturiga asosan Milliy statistika qo‘mitasi tomonidan
tasdiglanadigan Statistika ishlarini tayyorlash dasturiga muvofiq tashkil qiladi.

7.Bo‘limning qonuniy faoliyatiga davlat organlari, mahalliy davlat
hokimiyati organlari va ularning mansabdor shaxslarining har qanday aralashuviga
yo‘l go‘yilmaydi.

8. Bo‘lim Toshkent viloyati statistika boshqarmasining yuridik shaxs
maqomiga ega bo‘lmagan tarkibiy bo‘linmasi hisoblanib, o‘z nomi yozilgan
blankka ega.

9. Bo‘limning joylashgan manzili: Toshkent viloyati, Yangiyo‘l tumani,
Chamanzor M.F.Y, Chamanzor ko‘chasi 32- uy.

IT bob. Bo‘limning vazifalari va funksiyalari

10. Quyidagilar Bo‘limning asosiy vazifalari hisoblanadi:

hudud darajasida rasmiy statistika sohasida davlat siyosatni amalga oshirish,
rasmiy statistikani rivojlantirish masalalari bo‘yicha faoliyatni milliy statistika
tizimi qonunchiligi doirasida muvofiqlashtirish, statistika uslubiyotlari va xalqaro
tavsiyalarga muvofiq bo‘lgan statistika kuzatuvlari shakllarini amaliyotga joriy
qilishda ishtirok etish;

foydalanuvchilar ehtiyojlarini qanoatlantirishga qaratilgan iqtisodiy,
demografik, ijtimoiy, moliyaviy, ekologik hamda boshqa xususiyatga ega dolzarb
statistika ma’lumotlarini yig‘ish, ularni qayta ishlash, umumlashtirish, tahlil gilish,
‘tarqatish va saqlash jarayonlarini tashkil etishda ishtirok etish;

rasmiy statistikaning asosiy prinsiplari asosida sifatli va ishonchli statistika
ma’lumotlarini shakllantirish, ularning shaffofligi va oshkoraligini oshirishga
garatilgan ta’sirchan mexanizmlarni amaliyotda qo‘llash;

statistika ma’lumotlarini tayyorlash jarayonlarida raqamli texnologiyalardan
keng foydalanish; ‘

hududiy darajada ro‘yxatga olish jarayonlarini tashkil etish va ularning
yuqori drajada amalga oshirilishini ta’minlash;

bo‘limga yuklangan vazifalar o‘z vaqtida va sifatli bajarilishi uchun
xodimlarning mas’uliyatlarini oshirish.

11. Bo‘lim o°‘z zimmasiga yuklangan vazifalarga muvofiq quyidagi
funksiyalarni amalga oshiradi:

a) hudud darajasida rasmiy statistika sohasida davlat siyosatini amalga
oshirish, rasmiy statistikani rivojlantirish masalalari bo yicha faoliyatni milliy
statistika tizimi qonunchiligi doirasida muvofiqlashtirish, statistika uslubiyotlari va
xalqaro tavsiyalarga muvofiq bo ‘lgan statistika kuzatuvlari shakllarini amaliyotga
Jjoriy qilishda ishtirok etish sohasida:

hudud darajada milliy statistika tizimiga statistika faoliyatini tashkil
etishning xalqaro darajada tavsiya etilgan ilg‘or uslubiyotlari va tavsiyalarini joriy
etish yuzasidan zarur choralarni amalga oshiradi;

Statistika dasturiga kiritish uchun takliflar tayyorlaydi;

rasmiy statistikani rivojlantirishning ustuvor yo‘nalishlarini rasmiy
statistikaning boshqa tayyorlovchilari bilan birgalikda hududiy darajada o‘z
vakolatlari doirasida amalga oshiradi va statistika dasturlari doirasida ularning
faoliyatini muvofiqlashtiradi;

bo‘limning tahliliy salohiyatini mustahkamlash bo‘yicha zarur choralarni
ko‘radi;

milliy statistika tizimi faoliyatini tashkil etish sohasidagi O°‘zbekiston
Respublikasining qonunchiligini yanada takomillashtirish yuzasidan takliflar ishlab
chigishda ishtirok etadi, rasmiy statistika sohasi masalalari bo‘yicha normativ-
huquqiy hujjatlar loyihalarini ishlab chiqgishda taklif va mulohazalarni belgilangan
tartibda boshqarmaga kiritadi;

rasmiy statistika tamoyillariga rioya etilishini va xalqaro tavsiyalarga
muvofiq bo‘lgan statistik uslubiyotlarning yagonaligini ta’minlashda ishtirok etadi;

xalgaro tavsiyalar, shu jumladan sifatni boshqarishning milliy modellari
(GSIM, GSBPM, GAMSO modellari asosida) hamda xorijiy davlatlarning ilg‘or
tajribalarini joriy etishni ta’minlaydi;

foydalanuvchilarning statistika ma’lumotlariga bo‘lgan talablaridan kelib
chigqan holda statistika kuzatuvlari shakllarini takomillashtirish bo‘yicha takliflar
tayyorlaydi va boshqarmaga kiritadi;

statistika kuzatuvlari shakllarining joriy etilishini tashkil etadi, jumladan
hisobot tagdim etuvchi subyektlarni tasdiqlangan statistika hisoboti shakllari
to‘g ‘risida xabardor giladi hamda ularni elektron shaklda to‘ldirish va tagdim etish
bo‘yicha tushuntirishlar beradi;

vakolati doirasidagi masalalar bo‘yicha tavsiyalar beradi va tasdiglangandan
so‘ng amaliyotga joriy etadi;

























